
May Malaking
Darating!

Ang mga tanong ay
kumakatawan sa
pinakamabuting pagbalanse
ng mga pangangailangan ng
inyong komunidad at ng
aming paninindigang
bawasan ang oras at
trabahong kailangan upang
sagutin ang form.

Ang Census ay kasimbuti
lamang ng mga taong
lumalahok dito.

Kung Paano Nalalaman
ng Amerika ang
Kailangan ng Amerika!
Ang Census 2000 ay Magiging Pinakamalaking
Pagsisikap sa Panahon ng Kapayapaan sa Kasaysayan
ng Estados Unidos.
Daan-daang libong tagakuha ng census at tagasuporta ang kakailanganin
para sa inaasahang 118 milyong bahay at 275 milyong tao sa Estados
Unidos. Pero hindi dahil sa sukat nito kaya mahalaga ang Census 2000.
Mahalaga ito dahil sa mga bagay na matututuhan natin tungkol sa ating mga
sarili na makakatulong sa Amerika na magtagumpay sa susunod na
milenaryo. Ang census ay kasinghalaga ng mga haywey at linya ng telepono
sa ating bansa. Ang mga pederal na dolyar na sumusuporta sa mga
paaralan, serbisyong pantrabaho, tulong na pabahay, paggawa ng haywey,
serbisyong ospital, programa para sa matatanda at iba pa ay ipinamamahagi
batay sa mga bilang ng census.

Ang mga Sagot Ninyo ay Mahalaga.
Mga isang linggo bago ang Araw ng Census – Abril 1, 2000 – karamihan sa
mga sambahayan ay tatanggap ng isang questionnaire sa koreo. Ang mga
tagakuha ng Census ay maghahatid ng mga form sa mga natitirang
sambahayan. Ang Census 2000 questionnaire ay madaling basahin at
simple lang ang pagsagot. Ang Census 2000 questionnaire na makukuha ng
karamihan ng mga tao ay magtatanong tungkol sa pitong paksa lamang:
pangalan, kasarian, edad, relasyon, pinanggalingang Hispanic, lahi, at
pagkakaroon ng bahay (pag-aari man ang bahay o inuupahan.) Sa buong
bansa, lima sa bawat anim na bahay ay tatanggap ng maikling form na ito.
Ito ay magiging siyang pinakamaikli sa maiikling form sa 180 taon!

Ang mas mahabang form ay magtatanong tungkol sa kaparehong pitong
paksa at 27 pang iba, kabilang ang edukasyon, angkang pinagmulan,
trabaho, kapansanan at pampainit ng bahay. Isa sa bawat anim na bahay sa
buong bansa ay tatanggap ng mahabang form. Sa ilang rural na lugar, isa sa
bawat dalawang bahay ay maaaring makatanggap ng mahabang form na ito
– dahil mas malaking sampol ang kailangan upang masiguro na ang mga
bayan at county na ito ay makakakuha ng detalyadong impormasyong
katulad ng mga lugar na mas marami ang tao.

Ito Ang Inyong Kinabukasan. Huwag Itong Iwang
Blangko.
Ang Census 2000 ay tutulong sa mga gumagawa ng desisyon na
maintindihan kung aling mga kapitbahayan ang nangangailangan ng mga
bagong paaralan at kung alin ang nangangailangan ng mas maraming
serbisyo para sa matatanda. Pero hindi nila malalaman kung ano ang
kailangan ng inyong komunidad kung kayo at ang inyong mga kapitbahay ay
hindi sasagutin ang inyong mga census form at ipadadala pabalik ang mga
ito.

Sa sandaling matanggap ng Census Bureau ang inyong questionnaire, ang
aming trabaho ay magsisimula pa lamang. Kung ang questionnaire ay hindi
kumpleto, dapat kayong kontakin ng isang empleyado ng census upang
makuha ang kulang na impormasyon. Kasunod nito, ang mga sagot sa
inyong questionnaire ay pagsasamahin. Ang mga pinagsamang bilang na ito
– hindi ang inyong mga indibidwal na sagot – ang inilalathala at ginagamit
para sa inyong komunidad.

How America Knows What America Needs! (Tagalog)

Ang inyong
paglahok sa Census
2000 ay mahalaga,
ligtas at madali.
Kumpletuhin
lamang ang form at
ipakoreo ito
pabalik.
Para sa karagdagang
impormasyon tungkol sa
Census 2000, bisitahin ang
internet site ng Census
Bureau sa
http://www.census.gov o
tumawag sa isa sa aming mga
Panrehiyong Sentro ng
Census sa buong bansa:

Atlanta 404-331-0573

Boston 617-424-4977

Charlotte 704-344-6624

Chicago 312-353-9759

Dallas 214-655-3060

Denver 303-231-5029

Detroit 248-967-9524

Kansas City 816-801-2020

Los Angeles 818-904-6522

New York City 212-620-7702
             o  212-620-7703

Philadelphia 215-597-8312

Seattle 206-553-5882

Kung kailangan ninyo ng
Census 2000 questionnaire sa
Tagalog, hintayin ang liham
mula sa Census Bureau sa mga
unang araw ng Marso. Piliin
ang wikang gusto ninyo sa likod
ng liham at kaagad ipakoreo ito
pabalik sa Census Bureau. Ang
questionnaire sa Tagalog ay
darating sa loob ng dalawang
linggo.

Ang mga Sagot Ninyo ay Nagtatrabaho Para sa Inyo.
■ Ang pederal na gobyerno ay gumagamit ng mga bilang ng census upang

maglaan ng mahigit sa $100 bilyon sa mga pederal na pondo taun-taon para
sa mga programa at serbisyo sa komunidad kabilang ang mga programa sa
edukasyon, pabahay at pagpapaunlad ng komunidad, mga serbisyo sa
pangangalaga ng kalusugan ng mga matatanda, pagsasanay ng trabaho at
marami pa.

■ Ang mga gobyerno ng estado, lokal at pantribo ay gumagamit ng
impormasyon ng census para sa pagpaplano at paglalaan ng mga pondo para
sa pagtatayo ng bagong paaralan, mga pampublikong gusali tulad ng mga
aklatan, kaligtasan sa haywey at mga sistemang pampublikong
transportasyon, mga bagong daan at tulay, lokasyon ng mga kagawaran ng
pulisya at bumbero at marami pang ibang proyekto.

■ Ang mga organisasyon ng komunidad ay gumagamit ng impormasyon ng
census sa pagbuo ng mga programang serbisyong panlipunan, proyektong
aksiyon ng komunidad, mga programang tanghalian sa nakakatanda at mga
sentro sa pag-aalaga ng bata.

■ Ang mga negosyo ay gumagamit ng mga bilang upang magpasiya kung saan
itatayo ang mga pabrika, sentrong bilihan, sinehan, bangko at opisina –
nagtutungo sa paglikha ng mga trabaho sa inyong lugar.

■ Ang Kongreso ng Estados Unidos ay gumagamit ng mga kabuuan ng census
upang malaman kung ilan ang kakatawan sa inyong estado sa Kapulungan ng
mga Kinatawan ng Estados Unidos. Gayon din, ginagamit ng mga estado ang
mga bilang upang maglaan ng mga kinatawan sa kanilang lehislatura.

Pinoprotektahan ng Batas ang Inyong Privacy.
Alinsunod sa batas, ang inyong mga sagot ay hindi maaaring ibahagi ng Census
Bureau sa iba, kabilang ang mga ahensiya sa welfare, ang Immigration and
Naturalization Service, ang Internal Revenue Service, mga korte, pulisya at militar.
Sinumang lumabag sa batas na ito ay maaaring tumanggap ng hanggang limang
taon sa bilangguan at multang $5,000.  Mabisa ang batas – ginawa ang
pagproseso ng milyun-milyong questionnaire sa mga taong 1990 nang walang
pagsira ng pagtitiwala.

Ang Census Bureau ay Makakatulong sa Inyong Makilahok.
■ Upang matulungan kayong sagutin ang inyong census questionnaire, may

bubuksang mga Sentro ng Pagtulong sa Questionnaire sa inyong komunidad.

■ Upang masagot ang inyong mga tanong, may matatawagan kayong isang
libreng numero ng telepono.

■ Upang masigurong kayo ay kasama, gagawa kami ng mga karagdagang form
na mahihingi ninyo.


